Дуслык  бәйрәме
Фестиваль

Татар  халык  уены «Зәлидә»

Максат: Элек-электән  килгән  әби-бабаларыбызның  уеннарын  искә  төшерү; Туган  ягыбыз тарихи  һәм  халык  шагыйре  Г.Тукай  турында  белемнәрен  ныгыту. 
Җиһазлау: Сөлге, кәләпүш, кулъяулык, тукмак, 2 урындык, лента.

Кешелекнең  үзе  шикелле  үк,

Борынгыдан  килә  бәйрәмнәр.

Шатлыкларын  бәйрәм  итә кеше

Бәйрәмнәрдә  олы  ямьнәр  бар.

              “Зәлидәгә”  тәүге  тапкыр

               Чыктык  бергә  уенга.

               Уңганмы  сез, зирәкме  сез

               Сыналырсыз  җыр – моңда.

Көч  бирегез, алкышсагыз

Хәер – фатиха  сездән.

Милли  Зәлидә  бәйгесе

Җиңүче  көтә  сездән.
       Без  сезгә  татар  халкының  милли  хәзинәләреннән  булган “Зәлидә”  уенын  тәкъдим  итәбез. Уенда  7  кеше  катнаша. Һәр  уен  саен  бер  уенчы  төшеп  кала. Иң  соңыннан  калган  кеше  җиңүче  булып  кала.
      Уенны  башлыйбыз.

1.“Капкалы”  уены.

Ефәк  җепләр  белән  сөлге  чиктем

Уртасында  чәчәк, гөл  генә.

Капкалыда  урталарда  калган

Кызыбызда  безнең  бер  генә.

Сорау: Татарстан  гербында  нәрсә  сурәтләнгән?(Ак  барс)

2.”Тукмаклы”  уены.

Игътибар  белән  тыңлагыз

“Тукмаклы”  уйнатабыз.

Бирем  кемгә  икәнлекне

Тукмактан  сайлатабыз.

Сорау: 
Кем  укуда  иң  оста

Китап  дәфтәре  чиста.

Ул  баламы , ул  бала-
...   дип  атала.(эзтабар)
3. “Кәләпүшле” уены.
Киңәшем  шул : сынатма
Бул  син  син  уенда  өлгер.

Башындагы  кәләпүшне

Күршеңә  биреп  өлгер.

Сорау: Татарстан  республикасының  башкаласы?  (Казан)

4.”Кулъяулыклы”  уены.

Чираттагы  уеныбыз

Кулъяулыклы  Зәлидә.

Кулъяулыкка  ия  булсаң,
Җиңелмәссең  бәйгедә.

 Хәзер  3 кулъяулык  ташлыйм. Көй  бетүгә  кулъяулыкны  алырга  тырышыгыз. Кемгә  кулъяулык  калмый, шул  уеннан  чыга.

Сорау: “Туган  тел”  шигыренең  авторы?

5. Уен - урындык  белән.

Биибез  дә, җырлыйбыз  да,

Гөрләп  күңел  ачабыз.

Татар  халык  көенә

Тагын  биеп  алабыз.

   Көй  бетүгә  урындыкка  утырасыз. Кем  утырмый  кала, шул  уеннан  чыга.

Сорау: 

     Шәһәр  белән  авыл  арасында  нәрсә  бар?

                                                          (Белән  бәйлеге)

6.Ә хәзер  “Зәлидә”  уенында  җиңүчене  ачыклыйбыз. Ике  урындык, алар  арасында  лента. Көй  бетүгә  утырып, лентаны  беренче  тартып  ала, шул  җиңүче  була.

 Сорау:  Су  кайда  коры  була? (картада)

Һәр  таң  саен  хәерле  көн  телим.

Таңнар  туган  саен  илемә.

Аяз  күкләр  телим  бөркетләргә

Һәм  иминлек  телим  җиремә.

Илләребез  имин  булсын,

Матур  булсын  тормышлар.

Бу  мирасны  дәвам  итәр

Иң  уңганнар, тырышлар.

